
COMUNICADO DE CONDEA Á VIOLENCIA NOS DOMICILIOS DO SECTOR DE 
AXUDA A DOMICILIO
 
ASGADED DENUNCIA a situación de inseguridade que vive tanto o persoal auxiliar do servizo 
de axuda no fogar, como os/as traballadores/as sociais e persoal dos servizos sociais comunitarios 
nos distintos Concellos rurais de Galicia, cando se enfrontan a situacións como a que cubre a noticia 
recollida  nos  xornais  de  onte:   “septuaxenario  veciño  de  O Porriño  que  acaba  coa  vida  da  
traballadora do servizo de axuda no fogar que atendia a súa muller ao golpeala repetidas veces  
cun obxecto contundente, ata acabar coa súa vida, sen que ninguén puidera axudala, existindo  
unha denuncia previa a un sindicato por acoso sexual do presunto homicida, sobre a situación  
que estaba a vivir nese domicilio”.
 
Queremos manifestar públicamente a nosa máis firme condea e rexeitamento ante o asasinato dunha 
traballadora do servizo de axuda no fogar ocurrido no día onte en O Porriño e esixir firmemente que 
dende  as  administracións  públicas  competentes  se  depuren  responsabilidades,  e  se  articulen 
urxentemente protocolos reais áxiles e efectivos que poidan frear de maneira inmediata ese tipo de 
situacións sen expoñer a un risco innecesario a unha traballadora do SAF que previamente xa está  
comunicando que exerce o seu traballo dun xeito inseguro.
 
Queremos constatar  que actualmente dende os Servizos Sociais  Comunitarios dos Concellos as 
traballadoras sociais coordinadoras destes servizos non poden suspender un servizo de axuda no 
fogar  a  unha persoa  dependente  prestado nun domicilio,  incluso ante  a  comunicación de  risco 
inminente  por  parte  da  traballadora  de  axuda  no fogar  que  o  presta,  sen  antes  comunicalo  de 
maneira oficial á Inspección de Servizos Sociais da Consellería de Política Social da Xunta de 
Galicia e agardar as instruccións e autorización desta.
 
Este protocolo de actuación non pode continuar, dado que non é efectivo e pón en risco a vida 
das persoas, polo que debe mudar de inmediato, ser claro e poder permitir aos técnicos que prestan 
o  seu  servizo  no  ámbito  local,  que  ante  unha  valoración  de  risco,  poidan  articular  medidas 
cautelares de suspensión dun servizo antes de poner en risco a vida dunha traballadora esencial.
 
É lamentable ter que ler noticias de acoso sexual e/ou laboral sen que poida evitarse un tráxico 
desenlace coma este, cando o persoal auxiliar do SAF, persoal esencial e cualificado para realizar 
tarefas recoñecidas nas normativas municipais, así como pola Lei de Dependencia, sexa obxecto e 
vítima dun sistema avocado a desaparecer se non se protexe e coida a dito persoal. É necesario  
actuar  para  evitar  situacións  como  a  que  onte  tivo  que  ser   noticia,  procurar  contratos  non 
fraudulentos e axeitados á categoria profesional á que pertencen , ofrecer formación regulada, así 
como poder asegurar a realización dos traballos de forma segura.
 
Este acto de violencia extrema que fixo reflexionar a todo o país tanto aos profesionais coma coma 
á sociedade en xeral, pón de manifiesto unha realidade que non pode seguir ignorándose: as/os 
traballadoras/es do sector de axuda a domicilio,  auxiliares de axuda no fogar e traballadores/as 
sociais  coordinadores/as  do  servizo,  desenvolven  as  súas  funcións  en  condicións  de  alta 
vulnerabilidade, entrando soas/os nos domicilios sen información suficiente das persoas ás que van 
atender,  nin  medidas  suficientes  de  protección  ou  protocolos  efectivos  e  que  se  apliquen  ante 
posibles situaciones de risco.
 
Este traballo é esencial para toda a sociedade e debe poder exercerse con seguridade, respecto e 
dignidade. Non podemos ni debemos aceptar que as agresións, ou ameazas formen parte das nosas 
rutinas diarias e que a medida inmediata que se poida aplicar dende o ámbito local, que é quen pode  
observar e comprobar de primeira man o problema, sexa simplemente aplicar un cambio de auxiliar,  



agardando a que o problema se solucione só ou agardando a recepción de instruccións de instancias  
superiores que poden chegar tarde.Este protocolo de actuación non pode continuar,
 
Por  todo  isto,  dende  ASGADED  exiximos  a  todas  as  partes  implicadas,  administracións 
competentes  e  empresas  xestoras  do  servizo  a  revisión  e  aplicación  urxente  de  protocolos  de 
prevención  e  actuación  frente  a  situacións  de  risco  para  as  persoas  traballadoras  do  SAF que 
protexan ao persoal de xeito eficaz e inmediato.
 
Queremos  expresar  o  noso  máis  profundo  pesar  á  familia  e  compañeiras/os  da  traballadora 
asasinada e a todo o colectivo de axuda no fogar da nosa comunidade, tan esencial como ás veces  
invisible.
 
Este crime non é un feito illado. A violencia non pode tolerarse e moito menos cando vai dirixida a  
quenes adican a sua vida a coidar dos demáis.
 
 
Non queremos minutos de silencio, exisimos medidas efectivas!!!


